
28 ga watan Yunin 2014 SANARWA
Abuja, Nijeriya Don gaggauta bugawa

SaKon Shugaba Obama Ga Musulmi Kan Azumin Watan Ramadan

A madadin jama’ar Kasar Amirka, da Michelle da kuma ni, muna kyautata
fata ga Musulmin dake nan Kasar Amirka, da kuma na ko’ina cikin duniya,
bisa ga fara azumin watan Ramadan, mai albarka.

Wannan wani lokaci ne, na bincikar zuciya da sadarkar da kai, ta hanyar
addu’o’i da azumi, watan Ramadan kuma, wani lokaci ne, da Musulmin
daukacin duniya ke sake jadadda KoKarinsu, na taimaka wa marasa galihu,
ciki har da wadanda ake fama da talauci da kuma rashin gata. A nan, Amirka,
muna gode wa dimbin Kungiyoyin Musulmi, da sauran mutane da
kamfanonin dake sadaukar da kawunansu, wajen bayar da dama ga kowa, ta
hanyar rage daidaituwar rashin yawan abin hannu, da talauci, ba ta hanyar
KoKarin bayar da sadaka, kadai ba, har ma ta bullo da hanyoyin Kara wa
dalibai da ma’aikata da iyalai Kwarin gwiwa, ta hanyar ilmantar da su, da
koya ma su sana’0’i da kuma kiwon lafiyar da suke bukata.

Har ila yau, watan na Ramadan wata matashiya ce, game da irin nauyin da ya
rataya, a wuyanmu, na rungumar juna, kamar yadda muke son a rungume mu,
da tunawa da muhimmancin abinda ya hada jama’ar dake da bambancin
addini: game da hanKoron samun zaman lumana da adalci da kuma rashin
bambanci. A wannan lokacin da dimbin mutane, a duniya, ke ci gaba da fama



da tashe-tashen hakulan da tarzomar rashin hankali, wannan shine lokacin da
za mu tunatanar da kawunanmu, game da al’amarin dake gabanmu, na neman
tabbatar da gaskiya da adalci da zaman lumana, da kuma kare mutuncin
kowane mutum.

Kamar yadda na ke yi, a kowace shekara, a matsahin shugaban Kasa, ina fatan
karbar bakuncin Musulmin Amirka, daga kowane lungun Kasar, zuwa Fadar
Gwamnati, domin liyafar bude baki. Wannan kuma wata dama ce, ga ni, ta
miKa godiyar jama’ar Amirka, bisa ga gudunmawar da Musulmin Amirka ke
bai wa Kasarmu, da kuma yi wa Musulmin duniya fatan albarkar wannan
watan, tare da jin dadin iyalansu, da al’'umma da zaman lafiyar da fahimtar
juna. Ramadan Kareem.



